
A.nr.2193/2022

GJYKATA THEMELORE NE PRISHTINE-Departamenti pér Céshtje Administrative,
me gjygtaren Valbona Gjonbalaj, né konfliktin administrativ té paditésit A.S. nga fshati ...,
Komuna e ... té cilin sipas autorizimit e pérfagéson avoakt ... nga ..., kundér Ministrisé e
Financave Punés dhe Transfereve- Inspektoratit i Punés (MPMS-IP), né Prishtiné, me bazé
juridike anulim i vendimit, né pranin e pérfagésuesit té palés paditése dhe né mungesé té palés
sé paditur, né seancén e datés 20.06.2024 merr kété:

AKTGIJYKIM
l. APROVOHET kérkesépadia e paditésit A.S. nga fshati ..., Komunae ..., si e bazuar.

. ANULOHET si i kundérligjshme vendimi i té paditurés Ministria e Financave, Punés dhe
Transfereve — Inspektorati i Punés Nr.prot.526/22 i datés 29.07.2022.

II. Ministria e Financave, Punés dhe Transfereve - Inspektorati i Punés (MFPT — IP) shpallet
jo kompetent pér vendosje sipas kérkesés/ankesés, ndérsa pala udhézohet né kontest civil.

IV.  Secila palé i barté shpenzimet e veta procedurale.
Arsyetim

Shqyrtimi kryesor né kété ¢éshtje juridike, u mbajt né pajtim me nenin 41 té LKA-s&, né mungesé
té palés sé padituré e ftuar me ftesé té rregullt nga gjyakta.

Paditési pérmes pérfagésuesit té tij né gjykaté me datén 13.09.2022, ka parashtruar padi kundér
té paditurés Ministria e Financave, Punés dhe Transfereve — Inspektorati i Punés dhe ka kérkuar
nga gjykata anulimin e vendimit té té paditurés MFPT — IP Nr.prot.526/22 i datés 29.07.2022.

Pérfagésuesi i paditésit gjaté shygrtimit gjyqésor ka deklaruar se mbetemi ne térési prané padisé
dhe kérkesépadisé, duke theksuar se paditési ne konkursin e brendshém publik te ndérmarrjes ...
i hapur me dt.07.05.2021 deri me dt.21.05.2021 pér pozitén drejtues i trenave ka aplikuar paditési
i cili ka ndjekur te gjitha procedurat e aplikimit dhe rekrutimit dhe bazuar ne performancen e
treguar ne testin me shkrim dhe intervistén me goje éshté pérzgjedhur si kandidati i pare, éshté

nxjerr vendim pér fillimin e tij ne pune dhe rrjedhimisht ka marre edhe ftese pér fillimin e punés.
Para se te fillonte procesi i rekrutimit, kryetari i komisionit kérkon opinion ligjor nga zyra ligjore
e ..., nése kandidatet gé kane aplikuar i plotésojné kriteret pér aplikim me konkurs te brendshém.
Ne baze te malit te dt.02.06.2021 i cili éshté ne shkresat e lendes, opinioni i zyrés ligjore éshté
pozitiv dhe ka vazhduar me tutje procesi. E gjithé problematika e konkursit te brendshém publik
rezulton te jete njéra nga anétaret e komisionit konkretisht ..., e cila fillimisht né testin me shkrim
e nénshkruan raportin e vlerésimit ku paditési paraget performance te shkélqyer e me pas ne baze
te shkresave te lendes ajo udhézohet nga Kryeshefi, gjeja te nxerr njé raport i cili shkon ne
anulimin e konkursit, pavarésisht faktit se ishin kryer te gjitha procedurat e rekrutimit. Me
dt.23.06.2021, anétarja e Komisionit nxjerr njé raport te porositur nga Kryeshefi me te cilin
konstaton se gjeja paditési nuk paska gené i punésuar ne ndérmarrjen infrakos dhe nuk i ka
plotésuar kriteret e konkursit. Mé tutje ka theksuar se Infrakos e konteston ¢éshtjen e punésimit
me kontratén e cila ka gené aktive ne kohen e konkursit dhe e cila e pérmban numrin 742/2 te
dt.15.10.2019, kontrate e cila ne pérpikéri i pérmban kriteret e pércaktuara me ligjin e punés,
éshté kontrate me kohe te caktuar, jané te specifikuara shprehimisht punédhénési dhe
punémarrési, kohézgjatja e kontratés, paga dhe kushtet tjera. ( Sa i pérket burimeve te pagesés
sé pagés prej nga i merr Infrakos, éshté njé céshtje qé nuk do te duhet te vendosej fare ne
kontrate). Paditési i shterr mjetet juridike brenda institucionit duke paraqitur kérkesé pér fillimin
e punés dhe nénshkrimin e kontratés, pastaj megenése merr njé vendim te cuditshém nga
Infrakos, i drejtohet Inspektoratit te Punés i cili me vendimin numér 01 nr.08-389/2021 e aprovon
ne térési si te bazuar ankesén e paditésit dhe paraget gjendjen reale nga konkursi i brendshém i
hapur nga Infrakos. Pastaj, me vendimin e shkalles se dyte te Inspektoratit i cili éshté i atakuar
me kété padi aprovohet e bazuar ankesa e Infrakosit dhe prishet vendimi i shkalles se pare. Eshté
thelbésore pér gjykatén, té vérehet fakti se né arsyetimin e kétij vendimi pérpigen gé té japin
kahje tjetér késaj céshtje dhe pér trajtim paragesin njé kontraté tjetér té€ punés numér 4/2 te
dt.14.06.2021, gé do te thoté se kjo kontrate fare nuk ka gené aktive ne kohen e publikimit dhe
kohézgjatjen e konkursit te brendshém. Kjo kontrate i referohet njé periudhe te mévonshme. Ne
te njéjtén formé edhe ne pérgjigje ne padi pérpigen gé ta vendosin gjykatén ne lajthim duke i
prezantuar kontratén e lartcekur, ndérsa ne kohen e publikimit dhe kohézgjatjen e konkursit
aktive ka gené kontrata numér 742/2 e dt.15.10.2019. Jané vetém dy elemente thelbésore pér te
vendosur ne kété ¢éshtje administrative. Te konstatohet drejte nése paditési ka gene i punésuar
tek e paditura dhe kjo déshmohet me te gjitha faktet, dhe se dyti éshté fakti se interpretojné
dispozita nga njé kontrate qé fare nuk i referohet as datés se publikimit dhe kohézgjatjes se
konkursit. Prandaj kérkojmé gé padia te aprovohet ne térési si e bazuar te anulohet vendimi
numér IP 03-526/2022 1 dt.29.07.2022 dhe te mbetet ne fugi vendimi i shkalles se pare me numér
01 nr.08-389/2021A i dt.21.12.2021 ose ¢éshtja ti kthehet ne rivendosje te paditurés.

E paditura né pérgjigjen né padi té datés 16.01.2024, ka deklaruar se e kundérshtojné né térési
padiné e paditési duke theksuar se organi i shkallés sé paré gabimisht referohet né interpretimin
e zyrés ligjore té Infrakos sepse Inspektoriati i Punés né rastin e realizimit té inspektimit éshté i
pavarur dhe duhet té referohet vetém né dispozita ligjore dhe nénligjore gé rregullojné
procedurén e konkursit dhe asesi té bazhet né interpretimin e punédhénésit apo pérfagésuesit té
punédhénésit dhe ka propozuar gé té refuzohet né térési si e pa bazuar dhe té mbetet né fuqi
Vendimi me numér 1P03-526/2022, i datés 09.07.2022.

Gjykata me géllim té vértetimit té drejté dhe té ploté té gjendjes faktike, béri administrimin e
provave dhe até: vendimi numér IP 526/22 | DT.29.07.2022; Vendimi numér 01 nr.08-389-2021
A, 1dt.21.12.2021; konkursi intern nga Infrakos i dt.07.05.2021; ankesa e paditésit numér 899 e
dt.08.11.2021; kontrata e punés e paditésit e dt.07.06.2017 numér 4138; kontrata e punés e lidhur
mes Infrakos dhe paditésit numér 742/2 e dt.15.10.2019; Njoftimi i léshuar nga Infrakos i
dt.18.06.2021; vendimi i léshuar nga Infrakos pér pranimin e punétoréve drejtues i trenave;
emaili nga ... i dt.02.08.2021, i dt. 03.08.2021; raporti i léshuar nga Infrakos i dt.23.06.2021;
emali i dt.28.06.2021 nga paditési; kérkesa nga paditési drejtuar Infrakos i dt.28.10.2021;
pérgjigja ne kérkesé i léshuar nga Infrakos, vendimi numér 1038 i dt.23.11.2021; raporti zyrtar
numér 08-389/21 nga IP; Kontrata pér kryerjen e shérbimeve profesionale numér 507 e
dt.02.06.2021; dérgimi i shkresave te lendes nga IP i dt.12.01.2022; rezultati i provimit i
dt.04.06.2021; ankesa e dt.12.01.2022 nga Infrakos sh.a.; vendimi numér .412 i dt.07.05.2021;
kérkesa per trajnim e dt.07.06.2017; emaili zyrtar nga ... i dt.24.10.2017, vérejtja per raportin
zyrtar te IP-sé e dt.16.12.2021; pasqyra e llogarisé TRUST pér periudhén 2017 deri me
d5t.05.04.2022. Formulari ivleresimit te performances per periudhén 01.01.2021 deri 31.12.2021
e léshuar nga Infrakos sh.a.; Opinioni ligjor nga zyra ligjore Infrakos i dt.02.06.2021 pérmes
emailit zyrtar nga ....

Gjykata vlerésoi ligjshmériné e vendimit té kontestuar né pérputhje me nenin 44 té LKA-sé dhe
provave té administruara né seancén e shqyrtimit kryesor, pérgjigjes né padi ku ka gjetur se
kérkesépadia e paditésit &shté e bazuar.

Gjykata fillimisht shqyrtoi aktin administrativ té goditur me padi né pérputhje me nenin 35 Ligjit
pér Konfliktet Administrative, i cili pércakton se:

“Nése gjykata nuk e hedh poshté padiné né bazé té paragrafit 2. té nenit 33, apo né bazé té nenit
34 té keétij ligji, kurse konstaton se akti administrativ i kontestuar pérmban té meta esenciale, qé
e pengojné té cmuarit e ligjshmeérisé sé aktit, e anulon me aktgjykim, aktin administrativ edhe pa

’

e dérguar padiné né pérgjigjen”.

Nga vendimi i kundérshtuar, gjykata vleréson se pérmban té meta esenciale gé e pengojné té
¢cmuarit e ligjshmérisé sé aktit. Kjo pér faktin se sipas vlerésimit té gjykatés, e paditura ka
vendosur jashté kompetencave té saj ligjore té pércaktuar me ligj.

Pér té vlerésuar kété, gjykata iu referua nenit 2 té Ligjit Nr. 2002/9 pér Inspektoratin e Punés né
Kosové, i cili pércakton se:
“2. Inspektorati i punés:
a) Do té mbikéqgyré zbatimin e ligjit té punés, kushtet e punés dhe mbrojtjen né puné.
b) Do t’iu siguroj informacion teknik dhe késhilla punédhénésve dhe punétoréve pér
céshtjet mé té efektshme té zbatimit té dispozitave ligjore.
¢) Do té njoftoj ministrin e Punés dhe Mirégenies Sociale apo ndonjé organ tjetér kompetent
pér ndonjé mungesé apo ndonjé shpérdorim né ligjin e aplikueshém.

d) Do t'iu siguroj informatat dhe késhillat punédhénésve dhe punémarrésve té cilat do té
jené né pajtim me ligjin dhe t’i paralajmérojné autoritetet kompetente pér ¢farédo
defektesh apo shpérdorimesh gé nuk jané pérfshiré me dispozita ligjore ekzistuese.

e) Do t'iu jep késhilla pér ¢éshtje lidhur me ligjin e punés dhe mbrojtien e punétoréve me
rastin e riorganizimit apo ristrukturimit té njé ndérmarrjeje”.

Ndérsa me Ligjin Nr. 03/L-017 pér Ndryshimin dhe Plotésimin e Ligjit pér Inspektoratin e Punés
nr. 2002/9, teksti te pika “a” e nenit 2, kushtet e punés dhe mbrojtjen né puné, z€vendésohet me
tekstin “Ligjit pér Siguri né Puné, Mbrojtje té Shéndetit té¢ Punésuarve dhe Ambientit té Punés,
Si dhe dispozitave tjera té aplikueshme nga fusha e punésimit dhe mbrojtjes né puné”.

Né anén tjetér, neni 79 i Ligjit Nr. 03/L-212 i Punés, pércakton se:

Cdo i punésuar i cili nuk éshté i kénagur me vendimin me té cilin mendon se i jané shkelur té
drejtat e tij, ose nuk merr pérgjigje brenda afatit nga neni 78 paragrafi 2. té kétij ligji, né afatin
vijues prej tridhjeté (30) ditésh, mund té inicioj kontest pune né Gjykatén Kompetente.

Sipas Ligjit pér Gjykatat, kompetente pér shqyrtimin e 1éndéve nga marrédhénia e punés sipas
dispozités sé lartcekur, jané gjykatat themelore né kontest civil, varésisht nga kompetenca
territoriale.

Né bazé té nenit 4 par.1 té Ligjit Nr.05/L-031 pér Procedurén e Pérgjithshme Administrative,
organet publike duhet té veprojné né pérputhje me Kushtetutén, legjislacionin né fuqi, si edhe
me rregullat e pérgjithshme administrative té zbatueshme brenda kompetencave té tyre dhe né
pérputhje me géllimin pér té cilat jané dhéné kéto kompetenca.

Paragrafi 2,3 dhe 4 i kétij neni pércakton se: “2. Veprimi administrativ qé cenon apo mund té
cenojé njé té drejté apo interes judridik té njé personi, duhet té jeté i autorizuar nga njé ligj.

3. Nése ligji autorizon organin publik té ushtrojé pushtet diskrecionar né njé vendimmarrje (né
Vijim “diskrecioni”), ai do té ushtrohet né ményré té ligishme vetém nése plotésohen kéto kushte:
3.1. nuk tejkalon kufijté e pércaktuar né ligjin gé lejon diskrecionin;

3.2. zgjedhja e organit publik éshté béré vetém pér té arritur géllimin pér té cilin ligji e
parashikon diskrecionin dhe éshté né pérputhje me parimet e pérgjithshme té kétij Ligji, né
veganti me parimin e proporcionalitetit, dhe

3.3. zgjedhja e organit publik nuk éshté né kundérshtim me normat e gjithépranuara té shkencés
apo teknikés dhe nuk shkel parimet themelore té drejtésisé apo arsyes njerézore.

4. Pushteti diskrecionar, pérmendur né paragrafin 3 té kétij neni, éshté mundésia gé i jepet njé
organi publik, shprehimisht apo gé nénkuptohet me ligj, pér té vendosur duke zgjedhur né mes
dy apo mé shumé veprimeve té ligishme, pér t’i shérbyer né ményrén sa mé té pérshtatshme
interesit publik”.

Bazuar né kété, gjykata vleréson se autoriteti i organeve administrative, né kété rast i té paditurés
Inspektorati i Punés, duhet té shtrihet deri né até masé sa nuk tejkalon kufijté e kompetencés té
cilat me ligj té vecanté jané pércaktuar tek njé institucion tjetér, né kété rast, té gjykatés.

Lidhur mé kété, gjykata mori parasysh edhe aktgjykimin e Gjykatés Kushtetuese nr.ref. AGJ
2098/22 daté 16.12.2022, ku pércaktohet mes tjerash se:

“ajo ¢faré i éshté lejuar Inspektoratit té Punés me nenin 83 té Ligjit t¢ Punés dhe nenit 25 té
Ligjit pér Siguriné dhe Shéndetin éshté mundésia e zbatimit té masés ndéshkuese (gjoba) né rast
té konstatimit té parregullsive nga ana e punédhénésit, si dhe raportimi i kétyre parregullsive né
MPMS ose tek ndonjé autoritet tjetér kompetent. Asnjé normé e ligjit té Punés dhe Ligjit pér
Inspektoratin e Punés, nuk parasheh apo nénkupton gé Inspektoratit té Punés t’i jepet autoritetet
me atributet té njé “gjykate” apo té njé “tribunali té pavarur”.

Gjykata konsideron se ne rastin konkret pretendimi pér ndérhyrje né kompetenca té gjygésorit,
, Nga ana e Inspektoratit te Punés, nuk rezulton te jete shkak i papajtueshmérisé se nenit 94 te
Ligjit té Punés me Kushtetutén, gjegjésisht me nenet 3, 24, 31, 49 dhe 54 té Kushtetutés, por
rezultat i interpretimit dhe i interpretimit dhe zbatimit te gabuar te nenit 94 té Ligjit t¢ Punés
dhe i Ligjit nr. 2002/9 pér Inspektoratin e Punés, nga ana e Inspektoratit te Punés. Sipas kuptimit
té késaj dispozite te Kushtetutés, gjykata referuese, por edhe gjykatat e instancave me te uléta,
gézojné juridiksion te plote, ge ne situatat kur ato ballafagohen, gofte me kolizione te ligjeve, me
interpretim a zbatim te gabuar ose arbitrar te ligjeve te aplikueshme, me tejkalim te
kompetencave te pércaktuara me ligj nga ana e njé autoriteti publik, apo me ¢farédo veprimi
tjetér ge bie ndesh me ligjin, t'i shpallin vendimet dhe veprimet e tyre te jashtéligjshme.
Gjyqgésorit i éshté besuar autoriteti i ushtrimit t€ njé funksioni té réndésishém shogéror, ai i
zgjidhjes se mosmarréveshjeve e kontesteve té natyrés juridike, andaj i takon atij gé pérmes
vendimmarrjes gjygésore ne pérputhje me normat e zbatueshme, te pérmbush kété funksion
shogéror”.

Me nenin 43 par. 3 té Ligjit Nr. 03/L-202 pér Konfliktet Administrative, pércaktohet se:

“Nése anulimi i aktit administrativ, sipas paragrafit 2. té kétij neni dhe zhvillimi i pérséritur i
procedurés né organin administrativ kompetent do té shkaktonte pér paditésin ndonjé dém, i cili
me véshtirési do té riparohej, apo nése né bazé té dokumenteve zyrtare ose té provave té tjera né
shkresat e léndés éshté e garté se gjendja faktike ndryshon nga ajo qé é&shté vértetuar né
procedurén administrative, apo nése né té njéjtin konflikt administrativ éshté anuluar njé heré
akti administrativ, kurse organi administrativ kompetent nuk ka vepruar sipas aktgjykimit,
gjykata mundet edhe veté té vértetojé gjendjen faktike ose me ané té organit tjetér dhe né bazé
té gjendjes faktike té vértetuar nxjerr aktgjykimin, respektivisht vendimin”.

Infrakos Sh.a, sipas Ligjit pér Shogérité Tregtare éshté person juridik e gé stafi aty nuk éshté
kategori e shérbyesve civil. Si rrjedhojé, procedurat e rekrutimit, rregullohen me Ligjin e Punés,
edhe kontratat e punés né emér té paditésit i referohen Ligjit té Punés, pér zgjidhjen e kontesteve
né kété kuptim, éshté kompetencé ekskluzive e gjykatave themelore né kontest civil.

Duke marr parasysh se lidhur me kété ¢éshtjen e paditura ka vendosur jashté autorizimeve —
kompetencés ge ka me ligj gjykata konform dispozitave té lartcekura vendosi vet ¢éshtjen pér aq
sa ka kompetencé dhe vendosi té anulojé vendimet dhe té paditurin e shpallé jo kompetente pér
vendosje né kété céshtje.

Prandaj marr parasysh fushéveprimin dhe funksionin e Inspektoratit té Punés, té pércaktuar me
Ligjin nr.2002/9, del se e paditura ka nxjerr vendim té pabazuar né kété ligj, e gé né kété rast ka
té b&jé mé té vendosurit lidhur me céshtjen e mardhénies sé punés sé paditésit nga ana e
punédhénésit, né kété rast kompanisé “Infrakos Sh.a”.

Késhtu neni 52 i Ligjit pér Procedurén e Pérgjithshme Administrative, pércakton se:
“1. Njé akt administrativ éshté i paligjshém nése:
1.1 éshté nxjerré né mungesé té autorizimit nga njé ligj, sipas paragrafit 2 té nenit 4 té kétij
Ligji;
1.2 organi publik qé e nxjerr ka vepruar pa pasur kompetencé,”.

Késhtu MPMS-IP, duke vendosur lidhur me ¢éshtjen e ankesés sé ushtruar nga ankuesi, Kishte
vepruar pa pasur kompetencé dhe né kundérshtim me nenin 52 paragrafi 1, nén paragrafi 1.2 té
Ligjit pér Procedurén e Pérgjithshme Administrative, prandaj gjykata ka vendosur si né
dispozitiv té kétij vendimi duke anuluar si té paligjshém vendimin e mé pas duke shpall jo
kompetent kété organ dhe palén ta udhézojé né kontest civil.

Vendimin lidhur me shpenzimet e procedurés, u moré duke u bazuar né nenin 64 té LKA-sé.

Prandaj bazuar né té lartcekurat, né kuptim té nenit 5,6, 35 dhe 38 si dhe Nenit 46.3 té Ligjit pér
Konfliktet Administrative, gjykata ka aprovuar kérkesépadiné e paditéses dhe ka vendosur si né
dispozitiv té kétij aktgjykimi.

GJYKATA THEMELORE NE PRISHTINE
Departamenti pér Céshtje Administrative
A.nr.2193/22, dt.20.06.2024
Gjyqtare
Valbona Gjonbalaj

KESHILLA JURIDIKE: Kundér kétij vendimi éshté e lejuar ankesa né afat prej 15 ditésh nga
dita e marrjes sé té njéjtit, Gjykatés sé Apelit né Prishting, pérmes késaj gjykate.

